
TIBBIY TASVIRLARNI TAHLIL QILISH USUL VA ALGORITMLARI 
 

Mamatov N.S., Jo‘rayev I.A, Jalelova M.M., Jumayev B.J. 
“Toshkent irrigatsiya va qishloq xo‘jaligini mexanizatsiyalash muhandislari 

instituti”Milliy tadqiqot universiteti 
 

Annotatsiya. Mazkur ishda buyrak kasalliklarini erta aniqlashda tibbiy tasvirlarni tahlil 
qilishni zamonaviy yondashuvlari tahlil qilingan bo’lib, unda KT, MRT va ultratovush tasvirlari 
asosida buyrakdagi o‘simta, tosh va boshqa patologik holatlarni aniqlashda segmentatsiya va 
tasniflash algoritmlarini o‘rni tadqiq etilgan. Ayniqsa, CNN va U-Net kabi chuqur o‘qitish 
modellarini yuqori aniqlikka ega ekanligi ta’kidlangan. Tadqiqot so‘ngida algoritmlarni qiyosiy 
tahlili keltirilgan.  

Kalit so’zlar: Segmentatsiya algoritmlari, tasniflash, chuqur o‘qitish, convolutional 
Neural Networks (CNN), U-Net, thresholding, Watershed algoritmi. 

 
Abstract. This work analyzes modern approaches to medical image analysis for early 

detection of kidney diseases, and studies the role of segmentation and classification algorithms in 
detecting kidney tumors, stones, and other pathological conditions based on CT, MRI, and  
ultrasound images. In particular, it is emphasized that deep learning models such as CNN and U-
Net have high accuracy. At the end of the study, a comparative analysis of the algorithms is 
presented. 

Keywords: Segmentation algorithms, classification, deep learning, convolutional Neural 
Networks (CNN), U-Net, thresholding, Watershed algorithm. 

 
Аннотация. В данной работе анализируются современные подходы к анализу 

медицинских изображений для раннего выявления заболеваний почек, а также изучается 
роль алгоритмов сегментации и классификации в выявлении опухолей почек, камней и 
других патологических состояний на основе изображений КТ, МРТ и УЗИ. В частности, 
модели глубокого обучения, такие как CNN и U-Net, известны своей высокой точностью. 
Исследование завершается сравнительным анализом алгоритмов. 

Ключевые слова: Алгоритмы сегментации, классификация, глубокое обучение, 
сверточные нейронные сети (CNN), U-Net, пороговое значение, алгоритм Watershed. 

 
So‘nggi yillarda tibbiy tasvirlarni 

tahlil qilish sohasida erishilgan 
yutuqlar nafaqat tibbiyotni barcha 
bo‘limlariga, balki texnologiyalarning 
boshqa tarmoqlari, jumladan, neft va 
gaz sohalariga ham bevosita ta’sir 
ko‘rsatmoqda. Ayniqsa, bu 
yondashuvlarni buyrak kasalliklarini 
erta aniqlash, tashxislash va davolash 
jarayonlarida qo‘llanilishi dolzarb 
ahamiyat kasb etmoqda. Buyrak 
toshlari, o‘simtalar, infeksiyalar yoki 
buyrak yetishmovchiligi kabi holatlarni 

aniqlashda zamonaviy tasvirlash 
texnologiyalariga asoslangan tahlil 
usullari tashxislash aniqligi va davolash 
jarayoni samaradorligini sezilarli 
darajada oshiradi. 

Tibbiy tasvirlashda keng 
qo‘llanilayotgan texnologiyalar, 
jumladan, kompyuter tomografiyasi 
(KT), magnit rezonansli tomografiya 
(MRT) va ultratovush (US) tasvirlaridir. 
Mazkur texnologiyalar yordamida 
buyrakdagi to‘qimalar va ularni 
morfologik holati vizual tarzda 

ko‘rsatiladi. Shuningdek, ushbu 
tasvirlarni tahlil qilishda 
segmentatsiya va tasniflash 
algoritmlarini o‘rni beqiyosdir. 
Tasvirlarni segmentatsiyalash orqali 
buyrak to‘qimalari chegaralari, 
o‘simtalar yoki boshqa kasallik 
hududlari aniq ajratiladi, tasniflash esa 
ularni turkumlash va aniqlik bilan 
baholash imkonini beradi. Xususan, 
sun'iy intellekt va chuqur o‘qitish 
texnologiyalari bu sohada tibbiy 
tasvirlarni yanada samarali tahlil 
qilishga yordam beradi. Convolutional 
Neural Networks (CNN) kabi chuqur 
o‘qitish algoritmlari buyrak tasvirlari 
segmentatsiyasini va tasniflashini 
ancha takomillashtirgan. Buyrakdagi 
o‘simta, tosh yoki boshqa patologik 
holatlarni aniqlashda bu algoritmlar 
yuqori aniqlik va samaradorlikni 
ta'minlaydi. Mazkur ishda buyrak 
kasalliklarini aniqlashda tibbiy 
tasvirlarni tahlil qilishni zamonaviy 
usul va algoritmlari ko‘rib chiqilgan 
bo‘lib, bunda asosan quyidagi mavzular 
yoritgan: 

 Segmentatsiya va 
tasniflash algoritmlari [7]: Buyrak 
kasalliklarini tasvirlashda qanday 
algoritmlar foydalanilgan va ular 
qanday samaradorlikni ta'minlaydi. 

 Chuqur o‘qitish usullari [2]: 
CNN, U-Net va boshqa arxitekturalar 
buyrak tasvirlarini tahlil qilishda 
qanday qo‘llaniladi. 

 Buyrak o‘simtalarini 
aniqlash [5]: Buyrakdagi o‘simtalar, 
toshlar yoki boshqa holatlarni 
aniqlashda tasvirlarni 
segmentatsiyalash va tasniflash 
texnologiyalarini roli. 

 Amaliy tajribalar [7]: 
Buyrak tasvirlari bo‘yicha o‘tkazilgan 
amaliy tadqiqotlar va ularni 
samaradorligi. 

Buyrak kasalliklarini erta 
bosqichda aniqlash va davolashda 
tibbiy tasvirlarni segmentatsiyalash va 
tasniflash algoritmlarini har 
tomonlama tahlil qilish maqsadga 
muvofiqdir. Quyidagi jadvalda aynan 
ushbu qiyosiy tahlil keltirilgan.

  
1-jadval 

Tibbiy tasvirlarni segmentatsiyalash va tasniflash algoritmlari qiyosiy tahlili 
Turi Algoritm Tavsif Yutuqlari Kamchiliklari 

Se
g

m
e

n
ta

ts
iy

a
 

Thresholding [1]  
Tasvirdagi piksellarni 

rang yoki intensivlik darajasiga 
asoslanib ajratadi. 

Sodda va tez. 
Noaniq chegaralar 

uchun samarali emas. 

Watershed [5] 
 

Tasvirni suv havzalariga 
bo‘lishga asoslanadi. 

Aniq 
segmentatsiya, yaxshi 

natijalar. 

Shovqinga sezgir 
bo‘lishi mumkin. 

T
as

n
if

la
sh

 Random Forest 
(RF) 

Qaror daraxtlari 
kombinatsiyasini ishlatib, 

tasvirni tasniflash. 

Yuqori 
samaradorlik, ko‘p 

xususiyatlarga 
asoslangan tasniflash. 

Modelni o‘qitish va 
optimallashtirish jarayoni 

vaqtni talab qiladi. 

Support Vector 
Machines (SVM) 

Tasvirdagi ob'ektlarni 
ikki yoki ko‘p sinflarga ajratadi. 

Katta tasvirlar 
uchun samarali. 

Murakkab va katta 
miqdordagi tasvirlar 

uchun vaqtni talab qiladi. 

Convolutional 
Neural Networks 

(CNN) [6] 

Tasvirdagi obyektlarni 
qatlamlar orqali o‘rganib 

tasniflashni amalga oshiradi. 

Yuqori aniqlik, 
ko‘p miqdordagi 

tasvirlarni avtomatik 
tahlil qilish imkoniyati. 

Katta ma'lumotlar 
va resurslar talab qiladi. 

Quyidagi jadvalda esa chuqur o‘qitish usullarini yutuq va kamchilik tomonlari 
taqdim etilgan: 

2-jadval 
Chuqur o‘qitish usullarining tavsifi, yutuq hamda kamchilik jihatlari 
Usul Tavsif Yutuqlari Kamchiliklari 

Convolutional 
Neural 

Networks [6] 
(CNN) 

Tasvirdagi belgilarni ajratib 
olish uchun bir nechta 
qatlamlarni qo‘llaydi. 

Yuqori aniqlik, 
tasvirlarni 

avtomatik ravishda 
o‘rganish 

imkoniyati. 

Katta ma'lumotlar 
va resurslar talab 
qiladi, uzoq vaqtni 

talab qilishi 
mumkin. 

U-Net [6] 

Tasvir segmentatsiyasi 
uchun maxsus yaratilgan 
arxitektura, asosan tibbiy 

tasvirlarni 
segmentatsiyalashda 

qo‘llaniladi. 

Noaniq chegaralar 
uchun yuqori 
samaradorlik, 
chuqur o‘qitish 

orqali yuqori 
aniqlik. 

Katta va yaxshi 
etiketlangan 

ma'lumotlar talab 
qiladi. 

Generative 
Adversarial 

Networks [4] 
(GANs) 

Dastlabki tasvirni yaratish va 
tasniflash uchun ikkita 

tarmoqdan foydalanadi. 

Yangi, o‘xshash 
tasvirlarni 
yaratishda 

samarali, tasvir 
sifatini oshiradi. 

O‘qitish va 
moslashtirish 

murakkab 

 
Buyrak tasvirlarini segmentat-

siya qilishda Thresholding, Region 
Growing, Watershed, va U-Net kabi 
algoritmlar samarali qo‘llaniladi. U-Net 
arxitekturasi yordamida buyrakdagi 
shish yoki o‘zgarishlar aniq segmen-
tatsiya qilinadi.  

Tasniflash jarayonida esa SVM, 
RF va CNN kabi usullar keng 
qo‘llaniladi. Masalan, buyrakdagi 
kasalliklarni aniqlashda, CNN 
yordamida tasvirlarni avtomatik 
tasniflash amalga oshiriladi. Buyrak 
tasvirlarini tahlil qilishda CNN, U-Net, 
va GANs kabi chuqur o‘qitish usullari 
eng yuqori samaradorlikni ta’minlaydi. 
CNN va U-Net arxitekturalari buyrakda 

mavjud bo‘lgan patologiyalarni 
aniqlashda qo‘llanilib, yuqori 
darajadagi aniqlik va noaniqlik 
chegaralarini aniqlash imkonini 
yaratadi.  

Xulosa qilib aytganda, buyrak 
tasvirlarini tahlil qilishda 
segmentatsiya va tasniflash 
algoritmlari, ayniqsa chuqur o‘qitish 
usullari yordamida yuqori 
samaradorlikka erishish mumkin. 
Bunday metodlar buyrak kasalliklarini 
aniqlash va tahlil qilish jarayonini 
avtomatlashtirishda, shuningdek, 
tibbiy yordamni tezlashtirishda katta 
rol o‘ynaydi.

